
Ed. 107. Frumvarp til laga [78. mál]
um heimild fyrir rikisstjórnina til þess að selja þjóðjarðirnar Eyvindará og
Heiðarhús.

Flm.: Karl Kristjánsson.

1. gr.
Rfkisstjórninni er heimilt - að fengnum meðmælum sýslunefndar Suður-Þing-

eyjarsýslu - að selja Hálshreppi eftirtaldar þjóðjarðir, sem eru eyðijarðir þar i
hreppi:
1. Eyvindará.
2. Heiðarhús.

Söluverð jarðanna fari eftir því, sem um semst, eða eftir mati tveggja dóm-
kvaddra manna, ef samningar takast ekki.

Námaréttindi skulu undanskilin við söluna.

2. gr.
Lög þessi öðlast þegar gildi.

Greinargerð.
Frumvarp þetta er flutt samkvæmt beiðni hreppsnefndarinnar i Hálshreppi.
Báðar eru jarðirnar, sem frumvarpið nær til, á svonefndri Flateyjardalsheiði,

sem öll er afréttur nú orðið. Hafa þær verið í eyði lengi, Heiðarhús nálægt hálfri öld
og Eyvindará miklu lengur. Hús eru þar engin uppistandandi né girðingar. Engar
líkur eru til þess, að þær byggist á ný.

Við siðasta fasteignamat var hvor jörðin um sig metin á kr. 100.00.
Ósk hreppsnefndarinnar um kaup á jörðunum er fram komin af því, að nefndin

telur eðlilegast, að þessar landsspildur, sem hreppsbúar þurfa að nota sem afrétt,
séu eign sveitarinnar.


